
La Vuelta ciclista a España n'Asturies:
sociedá y valor democráticu

La  sociedá  civil  d'Asturies  ta  dando  pruebes  de  la  so  consistencia
democrática, del so compromisu colos Derechos Humanos y de la so solidaridá
col pueblu palestín, víctima del xenocidiu israelín.

El testimoniu más de recién acaba d'ufiertalu con motivu del pasu pel
nuestru  país  de  la  Vuelta  ciclista  a  España.  Centenares  de  persones
concentráronse, con banderes y pancartes, en pueblos, villes o a lo llargo de la
ruta pa denunciar el xenocidiu en Gaza y la so protesta pola participación del
equipu Israel Premier Tech na carrera.

En  correspondencia  con  eses  iniciatives  sociales,  tomaron  postura
consecuente persones ya instituciones de los ámbitos autonómicu y conceyil.

D'esta manera, la sociedá asturiana unvió dos mensaxes inequívocos. El
primeru  empobináu  a  organismos  y  gobiernos  d'Europa:  Tienen  qu’actuar
darréu pa detener el xenocidiu que cadez la población gazatí y castigar a Israel
por executalu. De segundes, otru a les entidaes deportives internacionales y,
sobremanera, a la  Organización de la Vuelta a España: La participación en
competiciones deportives nun pue utilizase pa llimpiar la imaxe d'un estáu que
viola los derechos d'un pueblu y lu somete a esterminiu. Ye obligación d'eses
entidaes,  y  en particular  de  La  Vuelta,  comprobar  tolo  que se  refier  a  los
equipos y los sos patronos y zarrar el pasu a conxuntos como Israel Premier
Tech. Unu de los sos propietarios, Sylvan Adams, declaró públicamente la so
intención d'emponderar y blanquiar al Estáu d'Israel y contribuyó con notables
aportaciones económiques nel ámbitu deportivu con esi envís. 

Énte la falta de respuestes coherentes a estes esixencies, organizaciones
asturianes de solidaridá col pueblu palestín tomaronla iniciativa de manifestar
el so desalcuerdu cola participación del equipu Israel Premier Tech como un
actu más de denuncia del xenocidiu y de la so presentación llimpia énte la
sociedá. Entamaron, con esi propósitu, un conxuntu d'acciones y convidaron a
la población d'Asturies a que participara nes mesmes, desque se dio a conocer
l'itinerariu precisu de la Vuelta pel nuestru país.

Nesi  contestu,  mientres  los  últimos  díes  produciéronse  retenciones,
identificaciones  arbitraries  y  otres  midíes  contra  persones  que  portaben
banderes palestines, repartíen folletos o escribíen testos en llugares públicos.
El puntu más altu, dica agora, d'estes acciones represives algamóse la tarde
d'ayeri mientres la xubida al Puertu de L’Angliru, cuando fueron deteníes una
docena de persones.



Por too ello, les organizaciones de solidaridá con Palestina que suscriben
esti documentu

• agradecen  a  la  sociedá  asturiana  la  so  participación  arrogante  y
multitudinaria  nos  actos  pa  denunciar  la  participación  del  equipu  Israel
Premier Tech na Vuelta,

• reconocen  a  persones  ya  instituciones  que,  nos  espacios  autonómicu  y
conceyil, caltuvieron postures de solidaridá col pueblu palestín,

• denuncien  los  procedimientos  atortoriantes  puestos  en  marcha  por
miembros de les Fuerces de Seguridá contra persones que faen usu llexítimu
y pacíficu de los sos derechos fundamentales d'espresión y manifestación
nesti contestu de protestes,

• esixen a la Dirección de la Vuelta Ciclista a España la esclusión inmediata del
equipu Israel Premier Tech,

• reclamen, una vegada más, al Gobiernu d'España y a la Unión Europea la
imposición de sanciones y la rotura de rellaciones col Estáu d'Israel pol so
xenocidiu contra'l pueblu palestín.

 Comité  de  Solidaridad  con  la  Causa
Árabe.

 Aína
 Asociación Muyeres Pachamama 
 APG Asociación de pensionistas de Gijón 
 Astur Cubana Bartolomé de las Casas 
 Asturies con Palestina
 Asturies Feminista 8M
 Brigada Feminista 
 CCOO 
 CODOPA
 Colectivo  feminista  "Y  las  camas  sin

facer"
 Coleutivu Milenta 
 CGT
 CSI 
 Ecoloxistes n'Aición 
 Greenpeace 
 IU
 La Casa Azul
 La Ciudadana Asociación Cultural 
 Les Rudes d'Aviles

 Movimiento  por  la  defensa  del  sistema
público de pensiones de Oviedo 

 Mujeres Ecofeministas Petra Kelly 
 Mujeres de la Escandalera 
 Pachakuti
 PCA
 Podemos Asturies
 Pueblo y Dignidad 
 Red de apoyo a  personas migrantes de

Avilés 
 Red de la Clase Trabajadora 
 SOS Viejo Hospital 
 Somos Asturies 
 Suatea
 UGT
 Vecinos de Llanes por Palestina 
 Verdes Equo Asturies
 XR Asturies
 Plataforma  Solidaria  Asturias  con

Palestina


